
> Por la nemenciitaj landoj la ĉi-jara baza kotizo al SAT estas
4 €.  La PK indikos la prezon de la postaj jarkotizoj.
> Nura abono al Sennaciulo  : 75% de la kotizprezo en la
koncerna lando. Pagante ĉi sumon, nemembro povas
jaraboniSennaciulon+ ĝian jaran suplementon Sennacieca Revuo.
> Aktiva membro pagas la plenan jarkotizon. Li/ŝi ricevas,
perrete kaj surpapere,Sennaciulon+ ĝian jaran suplementon
Sennacieca Revuo.  
> Help- kaj grupmembroj pagas minimume duoblon de la
plena jarkotizo kaj ricevas la samajn rajtojn kaj servojn. 
> Malriĉaj emeritoj, kiuj ne povas pagi plenan jarkotizon,
senlaboruloj kaj junuloj (ĝis 25-jaraj) pagas minimume la
duonon de la plena jarkotizo, kaj ricevas la samajn rajtojn kaj
servojn. 
> Samfamil iano de membro pagas la duonon de la jarkotizo.
Li/ŝi ĝuas la samajn rajtojn (ekzemple dum kongreso) sed ne
ricevas la asocian organon nek la SAT-Adresaron.  

�� REDAKTANGULO

Karaj legantoj :

En la pasinta numero aperis nia financa bilanco.
Iuj – precipe ne-SAT-anoj, kiuj ne funde konas la
nunan funkciadon de nia asocio – surpriziĝis
konstatinte la sanan staton de niaj kontoj, kio ebligas
al ni malaltigi la kotizojn, havi plej solidaran kotiz-
tabelon, sendi transmaren niajn presaĵojn kontraŭ
simbola kotizo, eldoni plej altkvalite niajn revuojn,
sentime fronti tiun grandiozan eldon-projekton, kiu
estas PIV (jam en la presejo), helpi diversmaniere
nepagipovajn kamaradojn...

Kaj ĉio ĉi post trapaso, antaŭ nelonge, de plej
krizaj momentoj, kie la financa situacio estis tiel
sufoka, ke la ekzistado mem de la asocio estis
endanĝerigita. Ĉu miraklo? Ne. Supraĵe rigardante, du
faktoroj eksplikas la paradokson : unue, neniu el niaj
aktivuloj ricevas salajron pro sia agado, kaj due, ni
daŭre ricevas donacojn. Sed, fone, la vera kaŭzo de nia
nuna sukceso estas la ekzistado, inter niaj membroj,
de fortaj solidara sento kaj sinoferema spirito, aldone
al la fiero agadi por plej noblaj kaj homamaj celoj.

Supervivi en la kapitalisma ĝangalo, kie ĉia agado
emas esti konsiderata salajrebla laboro, ne facilas. Sed,
dum aperos novaj aktivuloj, kiuj fiere kaj volonte
engaĝiĝos en nian asocian vivon, ni povas fidi la
estonton kaj montri al la tuta socio sekvindan vojon.
Ĉiu el ni povas iel kontribui al nia ĝenerala bonfarto,
certe per donacoj kaj alpreno de respondecaj funkcioj,
sed ankaŭ per sendado de materialoj por niaj
eldonaĵoj aŭ per prizorgado de nia retejo kaj plibonigo
de ĝiaj enhavo kaj aspekto, ekzemple. Ni kuraĝigas vin
por doni paŝon antaŭen kaj altigi laŭeble vian
engaĝiĝo-nivelon. Ni heredis belan projekton. Ni ame
kaj esperplene zorgu ĝin!

La Redaktoskipo

Enhavo
Enhavo

KRONVIRUSA EPIDEMIO
4 La homaro ŝancel ita kaj la socio kolapsigita far malgranda etaĵo
5 Alvoko de la ĝenerala sekretario de la sindikato SUD por lokaj

administrejoj en Ĝirondio (Francio)
6 Provo de prognozo en la Erao de Koronoviruso por Ukrainio

(2-a parto)

TRA LA MONDO: AZIO
7 Leviĝo de Ĉina Tutmondiĝo kaj direkto de la honkonga kaj ĉina

revolucioj

TRA LA MONDO: AMERIKO
1 1 Ĉu denaske trodika?
1 2 Sufokitaj de la pinoĉeta heredaĵo
1 4 Ankaŭ la timon oni forprenis de il i

TRA LA MONDO: EŬROPO
1 5 La decido pri disigo de la Riga Dumo ne estas nomebla al imaniere

ol Bakĥanalio
1 7 Estus estinta bona festo… nekredebla kristnaska rakonto

H ISTORIO
1 8 Partia organizaĵo kaj partia l iteraturo
20 Taglibro pri la falo de la Berl ina Muro
22 30-jariĝo de la falo de la Berl ina Muro
23 Rememoroj pri la Berl ina Muro

MEDIO
25 Renovigeblaj energioj kaj nuklea energio

I NTELEKTA MEMDEFENDO
26 Jam en 1 906
27 Prezidentoj Trump kaj Xi negocas pri la korporacia angla l ingvo
28 Pri la morto de Vincent Lambert
28 Eŭropo estu sub unu paro de kokinaj flugiloj
29 Eble ni dum du jarcentoj eraris pri kio estas la demokratio
31 Ĉu komenci supre aŭ komenci ĉe la supruloj?
32 Intervjuo al Agus Morales

LIBERECANA FRAKCIO
33 Ŝi devis esti kaj virino kaj l iberecano: Françoise d’Eaubonne

KOKINO
34 Intervjuo kun Cosimo Caridi kaj Ane Irazabal

TRA ESPERANTIO
35 La 1 4-a Mediteranea Esperanto-Semajno en Les Issambres

BELETRO
37 Usonen!
38 La forkurantoj

SAT-ANOJ AKTIVAS
41 Bona novaĵo: enretigo de la SAT-broŝuroj

EL LA SAT-ADMINISTREJO
42 Donacintoj
42 Novaj al iĝoj

N EKROLOGO
42 Bil l Chapman

Pri la enhavo de la artikoloj respondecas la
aŭtoroj mem. Ricevitajn manuskriptojn ni ne

resendas. Kontribuojn sendu al:
sennaciulo.redaktejo@gmail.com

Frontpaĝa bildo
Bill Chapman deklamas

(Dinana SAT-kongreso, 2014)

Pres-eraro
Frontpaĝe de la pasinta maja-junia numero aperas

la verso Evitu en altamar'. Ĝia ĝusta formo estas Evitu

en alta mar'.

La homaro ŝancelita kaj la socio
kolapsigita far malgranda etaĵo

Malgranda etaĵo nomita kronviruso

perturbas la planedon. Io nevidebla alvenis

por dikti sian leĝon. Ĝi dubigas pri ĉio kaj

renversas la establitan ordon. Ĉio reordiĝas,

alimaniere, malsame.

Kion la okcidentaj potencaj landoj ne

sukcesis atingi en Sirio, en Libio, en

Jemeno, ktp. tiu malgranda etaĵo sukcesis

atingi (pafĉesigon, portempan pacon, ktp.).

Kion la alĝera armeo ne sukcesis atingi,

tiu malgranda etaĵo sukcesis atingi

(Hirako [*] ĉesis).

Kion ne sukcesis atingi la politikaj

minoritatoj , tiu malgranda etaĵo sukcesis

atingi (prokraston de balotoj , ktp.).

Kion entreprenoj ne sukcesis atingi, tiu

malgranda etaĵo sukcesis atingi (prokraston,

malpezigon de impostpago, seninterezajn

monpruntojn, investfondusojn, malaltigon

de la kurzoj de la strategiaj krudmaterialoj ,

ktp.).

Kion Flavaveŝtuloj kaj sindikatoj ne

sukcesis atingi, tiu malgranda etaĵo sukcesis

atingi (malaltigon de la prezo de benzino,

plifortigitan socian protekton, ktp.).

Subite, observeblas tra la okcidenta

mondo, ke malaltiĝis la bezinkostoj , mal-

altiĝis poluado.

Homoj ekĝuis liberan tempon, tiom da

libera tempo, ke ili eĉ ne plu scias, kion

fari. Gepatroj lernas koni siajn infanojn,

infanoj lernas restadi sine de familio, laboro

ne plu estas ĉefa aktivaĵo, vojaĝoj kaj

ŝatokupoj ne plu estas signoj de sukces-

inta vivo.

Subite, silente, ni turnas nin en nin mem

kaj komprenas la valoron de la vortoj

solidareco kaj malforteco.

Subite ni konscias, ke ni ĉiuj troviĝas

sur sama ŝipo, riĉuloj kaj povruloj . Ni

konscias, ke ni kune senhavigis la bretarojn

de la magazenoj kaj kune konstatas, ke

plenplenas hospitaloj kaj ke mono estas

negrava. Ke ni ĉiuj egale homece frontas

al kronviruso.

Ni konscias, ke en garaĝoj la altkvalitaj

aŭtoj parkas nur ĉar neniu rajtas elveturi.

Nur kelkaj tagoj sufiĉis al la universo

por starigi socian egalecon, kiun ne eblis

imagi.

Timo invadis ĉiun. Ĝi ŝanĝis sian

atakflankon. Ĝi forlasis la povrulojn por

iri nesti ĉe riĉuloj kaj potenculoj . Ĝi

memorigis al ili ilian malfortecon kaj rivelis

ilian humanecon.

Tio utilu al konsciigo pri la limo de la

homa inteligenteco fronte al la forto de la

naturo.

Nur kelkaj tagoj sufiĉis, por ke certeco

iĝu malcerteco, forto iĝu malforto, povo

iĝu solidareco kaj interkonsento.

Nur kelkaj tagoj sufiĉis, por ke Afriko

iĝu fidinda kontinento. Ke menslogo iĝu

mensogo.

Nur kelkaj tagoj sufiĉis, por ke homaro

ekkonsciu, ke ĝi estas nur blovo kaj polvo.

Kiuj ni estas? Kion valoras ni? Kion

povas ni kontraŭ kronviruso?

Ni akceptu evidentecon atendante

providencon.

Pridemandu ni nian “humanecon” en tiu

“tutmondiĝo” fronte al la kronvirusa sperto.

Restu ni hejme kaj meditu ni pri tiu

pandemio.

Ni amu nin vivantaj !

Mustafa Dahleb (plumonomo de Hassan

Mahamat Idriss, verkisto el Ĉadio kiu

laboras en la Financa Kortumo en Parizo).

Tradukis: Marcelo (32846)

Fonto:

L’humanité ébranlée et la société

effondrée par un petit machin: originalo

en la franca libere alirebla ĉe diversaj

retejoj .

Noto:

[*] Hirako: traduko de araba vorto

signifanta Movado; signas serion da

sporadaj manifestacioj , kiuj okazis ekde la

16a de februaro 2019 en Alĝerio por

protesti kontraŭ la kandidateco de

Abdelaziz Buteflika al la kvina

prezidenteco.


